
   Ĕçкĕ юрри

   Вантер Курийĕ | Сăвă

   Тыр хушшинчи пиçенĕ

Ӳсен тырра пусмăрлать.

Ах, аттеçĕм, ай, атте,

Эпир апла пулас çук.



Çырма кайăк куккук пур —

Хăй амăшне хисеплемест.

Ах, аннеçĕм, ах, анне,

Эпир апла пулас çук.



Пĕлт айĕнчи тăрнине

Пĕччен прахса хăварнă.

Кукаçиçĕм, кукамай,

Эпир апла тăвас çук.



Кил хушшинчи йытти пур —

Кушака пĕр кураймасть.

Ах, тетеçĕм, ах, инке,

Эпир апла пулас çук.



Выльăхпала кашкăр пур —

Нихçан килшсе пурнас çук.

Ах, куккиçĕм, ах, инке,

Эпир апла пулас çук.



Чанапала шăнкăрч пур —

Пĕрмай вăрçса пурнаççĕ.

Ах, йыснаçăм, ах, акка,

Эпир апла пулас çук.



Уйри икĕ çул юппи

Ик çĕрелле каять-çке.

Ах, шăллăмçăм, ай, кинĕм,

Эпир апла пулас çук.



Уйри юманпа çăки

Пĕрмай уйрăм лараççĕ.

Ах, кĕрӳçĕм, ай, йăмăк,

Эпир апла пулас çук.



Шăлан çинчи кулĕксем

Пĕр чуптуса пурнаççĕ.

Ах, тăвансем, пĕлĕшсем,

Эпир те çапла пурнар-и?

  